
P14 體育

捷克主帥：與耶馬同一水平

安東尼哥頓在今夏世盃開賽
前，落實加盟巴塞隆拿，在

為新球會上陣前，已經先在世界盃
顯示實力。決賽周為英軍上陣6場，
交出1個入球及3個助攻！尤其準決賽
大戰阿根廷，他在55分鐘為英軍先開
紀錄，只可惜入波後，領隊杜曹選擇保
守戰術，於72分鐘用中堅安斯干沙入

替大勇的哥頓，企圖死守
力保勝果，最終被阿根廷
於完場前連入兩球反勝，
無緣晉身決賽。哥頓回憶
當時情況時說：「被換走
時，我的確好驚訝，因為

相信自己仲可以為球隊作出貢獻。不過經
過事後檢討，明白領隊當時諗法，我哋當
時確實好受壓，如果我能夠喺入波後，早
啲積極參與防守，或者領隊唔會作出呢個
決定！」

球商比速度更重要

世盃過後，哥頓向新球會巴塞隆
拿報到，然後直至今日，陣上表現持
續巔峰狀態，而且仲不斷進步！上月
代表英軍踢歐國聯，連續3仗對西

班牙、捷克及克羅地亞都有波入，加上踏
入本月在西甲及歐聯連場建功，曾經連續
5場比賽有「士哥」，期間更頻頻交出助
攻。而且陣上表現，遠遠不止昔日在紐卡
素時的速度快、肯搏肯衝、見人就過這麼
簡單，無論在無球在腳的走位配合及入
揳，用波時的技巧、射術、聰明思路及選
擇，都提升至另一境界！
哥頓自信地說：「英超節奏太快，每

個人只係睇到我嘅速度同態度，但嚟到巴
塞，大家先更欣賞我嘅技術同球商！我知
道自己嘅能力遠比外界想像強，出國發展
對我非常重要。要喺巴塞立足，每一刻都
要思考同作出聰明決定，呢種壓力會迫使
我成為更好嘅球員！」
哥頓加盟巴塞後，迅即融入球隊並贏

得球迷喜愛，同時亦被公認為英格蘭在世
盃後表現最出色球員。英國一眾傳媒及名
宿，由哥頓決定轉戰西甲抱懷疑態度，到
今天已經一致改變立場，為他的進步而鼓
掌。英國主要傳媒包括《BBC》及《天空
體育》的足球評述員，都相信哥頓的崛
起，配合哈利卡尼、比寧咸及迪格蘭賴
斯等大將，勢必大大增加英軍衝擊未來

大賽冠軍籌碼。

全方位KO拉舒福特

今夏世界盃，聲勢浩
大的英格蘭四強止步，重
溫1966年捧盃好夢依舊未
能成真。不過，因為一位
翼鋒的迅速崛起，卻
令英軍上下及球
迷，更加相信距
離「足球回家」
的日子已經不遠！
這位翼鋒，正是今季由
英超紐卡素轉會西甲巴塞隆
拿的安東尼哥頓，他在轉會後，
無論於國家隊及球會的表現都脫
胎換骨，令英軍陣容如虎添翼。

■ 安 東 尼 哥 頓
（左）是英軍世盃
後表現最佳球員。

英格蘭國家隊的左翼位置，
近年曾經起用過多名球員，包括
曼聯拉舒福特、曼城菲爾科頓、
阿仙奴伊比爾治伊斯及馬度基
等，不過近月領隊杜曹基本上已
確立哥頓的主力位置，除了在英
軍，哥頓在巴塞隆拿同樣取代了
拉舒福特地位，全方位技術擊倒
該曾紅遍英倫的曼聯天才。
拉舒福特上季被曼聯外借巴

塞，雖然偶有靈氣表現，但水準
飄忽。到上季尾，巴塞主帥費歷
克決定放棄觸動借用合約中的買
斷條款，將他歸還曼聯，寧願用
7,000萬鎊高價向紐卡素收購哥
頓，至今已經證明是絕對明智抉
擇。費歷克對哥頓來投後的表現
大為讚賞：「哥頓進度之快令人
意外，除咗個人突破同射門能力
出眾外，喺無球在腳時為隊友拉

開對方防線同創造空間嘅跑動，
更加令人印象深刻。佢嘅到來，
的確為球隊進攻帶嚟巨大貢
獻！」相反回歸曼聯的「福
仔」，演出依然時好時壞，其左
翼位置，正面對隊友馬菲奧斯根
夏的競爭。

哥頓近期的神勇表現，贏得
各方嘉許，英軍主帥杜曹大讚他
是一個充滿自信的忠誠球員，尤
其轉投巴塞之後，變得更有侵略
性，已經提升至另一級數；英軍
隊長哈利卡尼則說：「佢已經證
明咗有能力喺最高水平嘅比賽立
足，無論喺英格蘭定巴塞隆拿，
都係球隊嘅最重要成員之一！」
不過，在眾多讚譽當中，以

捷克主帥辛迪丹尼亞最具爆炸
性，在捷克於歐國聯主場對
英軍，哥頓先開紀錄助
球隊贏2:0後，辛迪丹
尼亞說：「哥頓年
輕、膽識過人、單對
單突破能力強，我認為
佢已經去到耶馬嘅同一
水平。」辛迪丹尼亞曾

執教西班牙青年軍梯隊長達 15
年，由U15教到U23，今夏西班
牙贏得世界盃大軍26人名單，有
23人曾經是他的弟子，包括耶
馬、洛迪、費倫托利斯及古巴斯
等，他的說話自然充滿說服力。

。■愈來愈得到英軍主帥杜曹重用。

■哥頓在巴塞及國家隊都取代
了拉舒福特（左）的位置。

轉投巴塞 脫胎換骨

安東尼哥頓
英軍新希望




